
Koffejtantn

Ei Neugablunz om Neuen Morchte s ei dan Gemauer vun aln Koffej Friedrich wieder
neues Labn eigekohrt. Nouch aner ganzn Reihe vu vrschiednen Pachtern scheint sich etze
wieder a bossl Koffejhaustraditioun eizustelin.

De Wiener Koffejhauskultur hotte jo au an aln Gablunz a huches Osahn. S Routhauskoffej
odr Café Metzler und andre hon ei dr Stodtgeschdchte ganze Béande gefillt. lebr de Be-
deutung vu ,Café Metzler” hotte dr ,Isergebirgler* vur erne fuchzich Juhrn intressant ge-
schrieben: S Café Metzler om aln Morchte wor praktisch de ,Boérse” vu dr Gablinzer In-
dustrie. Dorte, obr ou ei andern Koffejhdusern, trofn sich de Geschéftsleute, Fabrikantn und
Expoteere aus dr Stodt und aus n Geborge bei an Kannl Koffej odr an Biere und totn ihre
Uftrage, Preise und Mustr vrhandin. S Koffejhaus wor halt ane Nouchréchtnzentrale wie
heutzutage amende a Internetportal. Wiener Gemietlichkejt mit aner Mobilierung an Jugnd-
stile, ane Zeitungsauswohl mit ar Zeitung ei an helzrnen Zeitungshaler gehortn genau su
drzune wie traditionelle Tortn, Kuchn und andre Zockerbackerwore.

~Servicefachkraft®, wie s heute hejdt, wor kejne ejfoche Bedienung, sondrn dr ,Herr Ober*,
dar de fr die Geschaftsleute bestdmmt ou a zuverlassicher und diskreter Nouchréchtn-
agente und Gesprachspartner fr de Manner wor. Zun Tischkeriern hottn se wull genung.

De noubln Damen trofn sich an Koffejhause zu an Koffejkranzl, zun brejchn bei Koffej und
Kuchn. Amende kdmmt vu dan déttschn Traffn dr Nome ,Koffejtantn®.

Bekannte Koffejhauser an Gelande worn s Café Barbas, dr Friedrich und s Eiscafé San
Marco. Barbas hotte ne ock die legendarn gruBmachtschn Appetitbrute, sondrn wor ou
beriehmt fr sehr gude grufde Tortnstickl. Wie se bei Barbasn salt ei dr Schulstrouf3e oge-
fangn hottn, gob s an Strou3nverkoufe Eis ei ar spietzschn Eistotte - ejne Kaule fr zahn
Pfenniche. Os Schuljunge hotte ich grode amoul fimf Pfenniche ei dr Tosche und hatte halt
ou garne a Eis gehot. A bdssl gschamich froute ich: ,Frau Barbas, kénnte ich bitte fiir 5
Pfennich eine halbe Kugel Eis haben? De Chefin sohte ndscht, langte mit ihrn Portiouns-
kuglleffl eis Eisnappl und drockte ane hibsche gruf’e Kaule Eis ei dos Téttl nei. Ich drschrok
und hotte Angst, doss ich su vill gor ne wier bezohin kenn. ,5 Pfennig bitte!“, sohte se. Sétte
Kindr- und Kundnfreundlichkejt kon mr heutzutage wull mét dr Luppe suchn, und ich ho s
Café Barbas bis zuletzt an bestn Ogedenkn behalin.

Wortshauser und Restauratioun® mét Speisekortn aus dr ganzn Walt hout s r heute
genung - obr a Lokal wie salt Barbas, ane Méschung aus Wiener Koffejhaus, Spei-
serestaurant und Biergortn, 6s fr uns ale Leute ock noch ane schiene Derénnerung.
Vill andrt sich. Ob obr olls besser word, muss sich orscht noch weisn.

Mejnt r ne ou?

